
GOUVÈNÈ CUOMO ANONSE KÒMANSMAN TRAVAY KONSÈVASYON SOU KAY ISTORIK “OPENDORE” 

NAN SHERWOOD 

 

Howland Family Home te gen Enfliyans nan Avansman Dwa Fanm yo nan Kòmansman Syèk la 

 

 

Jodi a, Gouvènè Andrew M. Cuomo te anonse travay te kòmanse pou estabilize ak modènize 

“Opendore,” yon kay istorik yo pral itilize pou amelyore operasyon Howland Stone Store Museum nan 

Distri Istorik Dwa Egalego nan Sherwood. Pwojè a ap vanse avèk èd don prive ak $600.000 dola nan 

sibvansyon yo bay nan pwojè Konsèy Rejyonal Gouvènè Cuomo pou ede devlope mize a kòm yon 

premye destinasyon touris nan Konte Cayuga.  

 

Gouvènè Cuomo di konsa, “Reparasyon ‘Opendore’ pral ankouraje touris nan konte Cayuga epi l ap 

selebre yon lòt pyès enpòtan nan istwa New York. Enstitisyon kiltirèl tankou Opendore House, konekte 

Nouyòkè yo avèk istwa rich nou pandan y ap bay nouvo posiblite pou touris ak devlopman ekonomik. N 

ap kontinye envesti nan anpil espas istorik ki montre wòl inik eta a kòm premye eta nan Dwa Egalego.” 

 

Ko-Prezidan CNYREDC, Nancy Cantor, Chanselye ak Prezidan Syracuse University, ak Robert Simpson, 

prezidan CenterState CEO, di konsa, “Enstitisyon lwazi ak kiltirèl New York se kontribitè enpòtan pou 

kalite siperyè lavi ak posiblite pou devlopman ekonomik rejyon an. Envestisman nan konsèvasyon 

Opendore ap pran avantaj sou pwen fò rejyon nou nan listwa, kilti ak bote natirèl pandan l ap amelyore 

yon resous edikasyonèl inik nan Konte Cayuga.” 

 

Patricia Howland White, Prezidan Howland Stone Store Museum, di konsa, “Howland Stone Store Museum 

apresye anpil sipò Eta New York nan pwojè enpòtan sa a pou konsève yon pòsyon Opendore epi pou 

amelyore bilding ak pwogram mize nou an. Nou gen rekonesans tou pou anpil òganizasyon ak moun ki te 

sipòte nou nan anpil dènye ane yo pou fè nou rive nan pwen sa a. Li eksitan anpil pou avanse.” 

 

Kay ki pral gen syèk la se te pou fanmi Howland, kite en enfliyans nan avansman dwa fanm y ak lòt 

mouvman jistis sosyal. Isabel Howland, yon figi kle nan New York State Woman Suffrage Association ak 

nan American Woman Suffrage Association, te bay kay Opendore li te eritye a pote non paran li yo, epi li 

te agrandi kay la pou fè li vin yon sant pou èd kominote ak aktivis jistis sosyal nan Sherwood. 

 

Howland Stone Store Museum pral reyabilite yon espas andedan ki mezire 2.700 pye kare nan Zèl Nò a 

ak Zèl Bibliyotèk la pou ajoute enstalasyon sipò debaz pou itilize kòm yon mize epi pou bay espas 

reyinyon pou kominote a ki fasil pou gen aksè pou fè adaptasyon pou apeprè 70 moun. Pwojè a gen 

ladan sipresyon ak konsèvasyon patikilarite achitekti Zèl Sid kay la ki te tonbe. Konsèvasyon Opendore 

enpòtan tou pou konsève karaktè zòn riral la, ki te deziyen Sherwood Equal Rights National Historic 

District nan ane 2008 pou rekonèt li se yon estasyon sou Underground Railroad ak yon sant kouraj refòm 

nan mouvman pou dwa fanm yo.  

 

Rose Harvey, Manm Komisyon Biwo Pak, Lwazi ak Konsèvasyon Istorik Eta New York, di konsa, “Mwen 

bat bravo pou Konsèy Devlopman Ekonomik Rejyonal Santral New York poutèt yo rekonèt enpòtans 

konsèvasyon pwen repè sa a nan mouvman pou dwa fanm yo. Pandan tout istwa nou, Eta New York se 

yon premye eta nan asire dwa egalego pou sitwayen li yo, epi gen anpil posiblite devlopman ekonomik 

ak kiltirèl pou ede rakonte istwa eritaj nou.” 

 

Darryl C. Towns, Manm Komisyon/Direktè Jeneral New York State Homes and Community Renewal, di 

konsa, “HCR fyè pou patisipe nan lajan Pwogram Rural Area Revitalization pou pwojè Opendore istorik. 

Envestisman resous inik New York epi atire touris se aspè enpòtan pwogram Konsèy Devlopman 

Ekonomik Rejyonal Gouvènè Andrew Cuomo. Opendore non sèlman se yon destinasyon enpòtan pou 

Konte Cayuga k ap selebre bote istorik ak achitekti, men tou li montre fiti briyan eta nou an pandan 

menm plis touris ap vini nan Sherwood pou jwi li.” 

 

Achitèk sou pwojè konsèvasyon istorik la se Crawford & Stearns epi antreprenè a se Expert Building 

Services of Cazenovia. Lòt patnè yo gen ladan Preservation League of New York State, ki te rekonèt zòn 

riral Sherwood for Seven to Save epi ki te bay yon sibvansyon pou ekri nominasyon avèk siksè pou Rejis 

Leta ak Rejis Nasyonal Espas Istorik yo; National Trust for Historic Preservation, ki te bay yon sibvansyon 

ekivalan $5.000 dola pou Howland Stone Museum pou evalye chwa konsèvasyon yo pou Opendore, ak 

biwo Planifikasyon Rejyonal Santral New York nan Syracuse pou èd nan aplikasyon sibvansyon an. 

 

Howland Stone Store Museum ki nan bilding 1837 la ki fèt avèk pave, li prezante ekspozisyon pèmanan 

ak wotasyon istwa rejyonal la. Se Slocum Howland ki te bati bilding sa a nan Sherwood, pou pran avantaj 

pozisyon pasaj li ant Cayuga ak Owasco Lakes epi lwès ak lès ak Auburn ak Ithaca ak nò ak sid. Fanmi 

Howland te dinamik nan mouvman refòm enpòtan pandan tout disnevyèm syèk la ak kòmansman 

ventyèm syèk la, sitou nan abolisyon esklavaj, nan edikasyon, ak nan dwa vòt fanm yo. Pou jwenn plis 

enfòmasyon sou mize a, ale nan sitwèb www.howlandstonestore.org, epi ale nan 

www.theopendoreproject.com pou jwenn plis enfòmasyon sou pwojè a. 

 

Nan ane 2011, Gouvènè Cuomo te re-defini apwòch Eta a pou devlopman ekonomik lè li te kreye 10 

Konsèy Devlopman Ekonomik Rejyonal (REDC) toupatou nan eta a. REDC ak pwosesis Consolidated 

Funding Application (CFA) (Aplikasyon Finansman Gwoupe) te chanje devlopman ekonomik nan Eta New 

York, pou kreye yon estrikti eta a pou kwasans ekonomik rejyonal depi anba pou rive anwo. Nan seri en 

an, Howland Stone Store Museum te resevwa yon sibvansyon $400.000 dola nan Fon pwoteksyon 

Anviwònman Biwo Pak, Lwazi ak Konsèvasyon Istorik, ki ede nan devlopman pak ak sant lwazi oswa 

pwojè konsèvasyon istorik. Nan Seri 2 a, mize a te resevwa yon sibvansyon $200.000 dola nan Pwogram 

Lansman Zòn Riral nan NYS Division of Housing ak Community Renewal (Divizyon Lojman ak 

Renouvèlman Kominote Eta New York). 

